
Marcelo Tejedor presenta no Sirha 
de Lyon nove fórmulas culinarias
O galego Marcelo Tejedor participa ata hoxe no 
Sirha (Salón Internacional de Hostalería, Catering, 
Restauración e Alimentación) en Lyon (Francia). 
Alí presentou onte o seu recetario Tapas CookBook.
Os visitantes que se acheguen ao pavillón español 
poden consultalo sobre as 9 fórmulas culinarias.

‘El Correo’ logra xuntar os 3 irmáns 
Gómez-Reino que son catedráticos
“A dos Gómez-Reino Carnota é das contadas fami-
lias galegas con tres irmáns catedráticos, todos en 
exercicio na Universidade de Santiago”. El Correo 
Gallego logrou reunir a Enrique, Juan e Carlos, que 
son profesores de Dereito, Medicina e Física. En total 
son nove irmáns. 

O prestixioso arquitecto Torres 
Vérez tamén ten clientes galegos
O prestixioso arquitecto catalán Joaquín Torres 
Vérez, licenciado na Universidade da Coruña e ago-
ra impulsor do programa de La Sexta Supercasas,
ten clientes do talle de Beckham, Madonna, CR7... 
pero tamén lle reformou a casa a Míchel Salgado en 
Vigo ou a dun empresario da moda da Coruña.

LOURDES MACEIRAS
MÉDICA, PROFESORA E 
ESCRITORA

P ¿Un sinónimo de Galicia?
R A miña terra.
P ¿Que quería ser de pequena?
R Médica, veterinaria, bióloga ou 
matemática.
P ¿Segue algún lema?
R Non. Só intento ser eu.
P ¿Ten algún defecto?
R Si, claro.
P ¿E algunha virtude?
R Si, claro.
P ¿Un lugar que lle gusta?
R Calquera fronte ao mar.
P ¿Cales son os labores da Aso-
ciación Galega de Educación para 
a Saúde que preside?
R Ben... tivemos etapas, como 
todos os grupos... Agora estamos 
en fase de promoción da saúde.
P ¿Un proxecto de futuro?
R Varios de saúde pública, e sempre 
en equipo: alimentación (desde que 
temos memoria histórica, dado que 
somos o que comemos, a ver que 
aparece); atención á saúde (tamén 

retrotraéndonos a tempos pretéri-
tos); expresión da saúde e da enfer-
midade por medios considerados 
de letras e non de ciencias (eses ter-
mos son moi discutibles, pero imos 
deixalos así para entendernos): artes 
plásticas, literatura...

“Teño varios proxectos 
de saúde pública: 
sobre alimentación ou 
atención á saúde”

Cruceiristas
“Galicia roza os 300.000 pasaxeiros 
de cruceiros nun 2010 de récord”. 
Está claro que isto nos beneficia a 
todos, pois fan excursións e non 
só paran en Vigo e A Coruña.
Verde. www.galiciaé.com

A fábula do pato
Indo na bici polo Auditorio de 
Galicia, vin como se achegaba 
un coche tolo cara a un grupo 

de patiños que, educadamente, 
cruzaban a estrada polo paso 
de peóns. O desalmado condu-
tor, que duplicaba o límite de 
velocidade, esmagou un deles, 
deixándoo paralítico, mentres os 
outros fuxían cara ao estanque. 
¿Que acontecería se no canto 
dunha ave fose un ciclista coma 
min? ¡Alábate pato, que mañana 
te mato!
Un ciclista. Santiago

Mentiras
Incrible que algúns continúen 
durmindo a pracer sobre un col-
chón de mentiras.
Agujerobolsillo. www.l-v.es

Ciclo no CGAI
O CGAI (rúa Durán Loriga, 10. A 
Coruña) comeza hoxe (20 horas) 
o ciclo dedicado ao produtor Luis 
Miñarro coa proxección do filme 
Family Strip. El mesmo terá un 
encontro co público. O ciclo dura-
rá ata o 16 de febreiro.
CGAI. A Coruña

Marcou Benzema
Benzema fixo calar a Mou.
Madridista. www.galiciaé.com

Ata a Cibeles se conxela
A deusa Cibeles e os seus leóns non puideron escapar das baixas tempe-
raturas e xeadas rexistradas en Madrid e os seus arredores. E é que o frío 
déixase notar estes días por toda España. O municipio de Buitrago de 
Lozoya chegou na noite do domingo a 9,8 graos baixo cero, a tempera-
tura mínima rexistrada na Comunidade de Madrid. En Galicia, Pedrafita 
chegou a -6 graos, segundo Meteogalicia. > Ángel Díaz / EFE

>flash

LV deLUNSaVENRES
Edita:
Galicia de Proxectos e Comunicacións S.L.
Depósito Legal: LU-471-06

GRUPO EL PROGRESO

Presidenta: 
Blanca García Montenegro

Director:
Alfonso Á. Riveiro

Coordinadores:
Martín García Piñeiro, Ana 
Conde e María Marqués
Director de Comunicación 
e Márketing:
José Manuel Pérez-Bouzada
Responsable Comercial:
Natalia Pena Rodríguez
Director Administrativo:
José Manuel Rouco
Xefe de Distribución:

Alfonso Roca
Dirección Postal:
Fernando de Casas Novoa, 35 A-1ºB 
15707 Santiago de Compostela
Tel.: 981-568743 Fax: 981-568779
E-mail: xornal@l-v.es
Contratar Anuncios:
Tel: 981-568743 / 981-552530
E-mail: 
publicidade@l-v.es
Contratar Distribución:
Tel: 982-298128

2 abrente MAR.25.01.2011 < LV




